
            AZREEN NADIHAH BT AZMI (824694) 1.0 Cabaran dalam pengajaran dan pembelajaran Matematik. Cabaran dalam pengajaran dan pembelajaran (PdP) Matematik wujud daripada pihak guru dan pihak pelajar. Pihak guru mengalami masalah dari sudut peruntukan masa untuk menghabiskan standard kurikulum. Kurikulum Standard Sekolah Menengah (KSSM) yang bermula pada tahun 2017 sangat memberi cabaran kepada para guru untuk menghabiskan sukatan pembelajaran tersebut. Disebabkan masa yang kurang mencukupi bagi pihak guru untuk menghabiskan sukatan, terdapat guru yang tidak mengendahkan sama ada para pelajar dapat menguasai sepenuhnya topik tersebut atau tidak. Selain itu, para guru juga terpaksa memberi penekanan kepada peperiksaan sehingga menyebabkan usaha guru terbantut untuk memberi kefahaman yang sepenuhnya kepada para pelajar. Hal ini menyebabkan para guru mengalami dilema dalam mengajar Matematik. Faktor utama cabaran dari pihak para pelajar adalah kebanyakan pelajar mengalami masalah kurang minat terhadap Matematik. Hal ini kerana kebanyakan pelajar merasakan subjek Matematik merupakan subjek yang susah dan tidak ada kaitan dengan kehidupan sehariannya. Oleh itu, menjadi tugas guru untuk mengaitkan kepentingan setiap topik dalam kehidupan setiap individu. Tambahan lagi, Matematik juga merupakan subjek yang memerlukan pelajar untuk berfikir secara rasional dan logik dalam menyelesaikan masalah Matematik. Hal ini memberi kesukaran kepada para pelajar kerana terdapat pelajar yang malas berfikir. Selain itu, terdapat pelajar yang rajin berfikir tetapi tidak dapat berfikir secara logik untuk menyelesaikan masalah tersebut. Justeru, guru haruslah bijak dalam mengatur strategi untuk membantu pelajar berfikir secara rasional dan logik. 

AZREEN NADIHAH BT AZMI (824694)

1.0 Cabaran dalam pengajaran dan pembelajaran Matematik.

Cabaran dalam pengajaran dan pembelajaran (PdP) Matematik wujud
daripada pihak

guru dan pihak pelajar. Pihak guru mengalami masalah dari sudut
peruntukan masa untuk

menghabiskan standard kurikulum. Kurikulum Standard Sekolah
Menengah (KSSM) yang

bermula pada tahun 2017 sangat memberi cabaran kepada para guru
untuk menghabiskan

sukatan pembelajaran tersebut. Disebabkan masa yang kurang
mencukupi bagi pihak guru

untuk menghabiskan sukatan, terdapat guru yang tidak
mengendahkan sama ada para pelajar

dapat menguasai sepenuhnya topik tersebut atau tidak. Selain
itu, para guru juga terpaksa

memberi penekanan kepada peperiksaan sehingga menyebabkan usaha
guru terbantut untuk

memberi kefahaman yang sepenuhnya kepada para pelajar. Hal ini
menyebabkan para guru

mengalami dilema dalam mengajar Matematik.

Faktor utama cabaran dari pihak para pelajar adalah kebanyakan
pelajar mengalami

masalah kurang minat terhadap Matematik. Hal ini kerana
kebanyakan pelajar merasakan

subjek Matematik merupakan subjek yang susah dan tidak ada
kaitan dengan kehidupan

sehariannya. Oleh itu, menjadi tugas guru untuk mengaitkan
kepentingan setiap topik dalam

kehidupan setiap individu. Tambahan lagi, Matematik juga
merupakan subjek yang

memerlukan pelajar untuk berfikir secara rasional dan logik
dalam menyelesaikan masalah

Matematik. Hal ini memberi kesukaran kepada para pelajar kerana
terdapat pelajar yang malas

berfikir. Selain itu, terdapat pelajar yang rajin berfikir
tetapi tidak dapat berfikir secara logik

untuk menyelesaikan masalah tersebut. Justeru, guru haruslah
bijak dalam mengatur strategi

untuk membantu pelajar berfikir secara rasional dan logik.

2.0 Rancangan Pengajaran Harian

MATA PELAJARAN

MATEMATIK BIL PELAJAR 16

KELAS 4 AL-KHAWARIZMI MASA 9.00-9.40

TARIKH 18 MAC 2019 HARI ISNIN

TEMA HUBUNGAN & FUNGSI TAJUK BAB 3 : SET

STANDARD KANDUNGAN (SK)

3.1 Memahami konsep set

STANDARD PEMBELAJARAN

3.1.1 Mengisih benda-benda yang diberi kepada kumpulan-kumpulan
tertentu.

3.1.2 Mentakrif set dengan : (a) pemerihalan (b) menggunakan
tatatanda set

3.1.3 Mengenalpasti sama ada suatu benda yang diberi merupakan
unsur bagi suatu set dan menggunakan simbol ∈ untuk melambangkan
hubungan tersebut.

3.1.4 Mewakilkan set dengan gambar rajah Venn.

3.1.5 Menyenaraikan unsur dan menyatakan bilangan unsur bagi
suatu set.

3.1.6 Menentukan sama ada suatu set merupakan set kosong.

OBJEKTIF/ HASIL PEMBELAJARAN

Pada akhir pengajaran dan pembelajaran, pelajar dapat :

1. Mengisih benda-benda yang diberi kepada kumpulan-kumpulan
tertentu. 2. Mentakrif set dengan : (a) pemerihalan (b) menggunakan
tatatanda set 3. Mengenalpasti sama ada suatu benda yang diberi
merupakan unsur bagi suatu set dan

menggunakan simbol ∈ untuk melambangkan hubungan tersebut. 4.
Mewakilkan set dengan gambar rajah Venn. 5. Menyenaraikan unsur dan
menyatakan bilangan unsur bagi suatu set.

6. Menentukan sama ada suatu set merupakan set kosong.

STRATEGI PEMBELAJARAN & PENGAJARAN

SET INDUKSI

5 minit

1. Guru meminta para pelajar membentuk kumpulan berdasarkan
ciri-ciri yang diberikan.

i) Jantina

ii) Negeri asal

iii) Bulan kelahiran

2. Guru menulis nama para pelajar pada kertas manila di papan
putih berdasarkan bulan

kelahiran masing-masing.

AKTIVITI UTAMA

20 minit

(Pengembangan)

1. Guru menerangkan konsep set.

2. Guru mengajar cara mentakrif set dengan menggunakan kaedah
pemerihalan dan kaedah

tatatanda set.

a) Contoh : kaedah pemerihalan : Set A adalah set bagi pelajar
yang lahir pada bulan

Januari.

Kaedah tatatanda set : A = {𝐴𝑙𝑖, 𝐹𝑎𝑡𝑖𝑚𝑎ℎ, 𝑆𝑖𝑡𝑖}

3. Guru mengajar para pelajar untuk mewakilkan set dengan gambar
rajah Venn berdasarkan

bulan kelahiran para pelajar.

Contoh :

RANCANGAN PEMBELAJARAN

HARIAN

Ali

Fatimah

Siti

A


	
AZREEN NADIHAH BT AZMI (824694)

*Guru akan menggunakan contoh berdasarkan bulan kelahiran
pelajar di dalam kelas.

4. Guru menerangkan konsep unsur bagi suatu set dan cara
menggunakan simbol ∈.

5. Guru memilih mana-mana pelajar untuk menentukan unsur bagi
set bulan kelahiran para

pelajar.

a) Contoh : Unsur bagi set A. (Set A adalah set bagi pelajar
yang lahir pada bulan

Januari).

6. Guru menerangkan cara untuk menyenaraikan unsur dan
menentukan bilangan unsur bagi

set tersebut. (Guru menggunakan gambar rajah Venn yang sama)

a) Contoh : A = {𝐴𝑙𝑖, 𝐹𝑎𝑡𝑖𝑚𝑎ℎ, 𝑆𝑖𝑡𝑖}

𝑛(𝐴) = 3

7. Guru memperkenalkan konsep set kosong. Guru memberikan contoh
berdasarkan set bulan

kelahiran yang telah dibuat sekiranya ada.

8. Guru memberikan contoh lain yang menggunakan pengetahuan
matematik.

a) Contoh : M ialah set nombor perdana yang kurang daripada
10.

b) J ialah set gandaan 3 yang kurang daripada 10.

AKTIVITI KEDUA

12 minit

(Roda Debaran)

1. Pelajar dibahagikan kepada 4 kumpulan.

2. Guru menganjurkan kuiz menggunakan Roda Debaran. Wakil
daripada setiap kumpulan

diminta untuk memusingkan Roda Debaran tersebut.

3. Soalan akan diberikan berdasarkan nombor yang terpilih pada
Roda Debaran.

4. Setiap kumpulan harus menjawab soalan dalam tempoh masa yang
telah ditetapkan.

PENILAIAN

3 minit

1. Guru membuat penilaian berdasarkan soalan-soalan yang telah
dijawab oleh pelajar.

2. Guru membuat penekanan tentang PdPc yang telah
berlangsung.

PEMBELAJARAN ALAF 21

P. Koperatif

PBL

P. Masteri

Inkuiri Pen.

PM. Masalah

Round

Table

Think,

Pair –

Share

Hot

Seat

Peta I-Think

Role

Play/Main

Peranan

Gallery walk

Three Stray,

One Stay

Pembentan

gan Hasil

Sendiri

Deklamasi

Sajak /

Nyanyian

Lain – lain :

________________________

_______

ALAT BANTU MENGAJAR (ABM)

Buku teks

Kad manila

Powerpoint

Internet

Eksperimen

Gambar

/cerita

Radio / TV

Bola

Field Marker

Lain-lain :

________________________

__________

________________________

_________

KECERDASAN PELBAGAI

Interpersonal

Intrapersonal

Muzikal

Verbal Linguistik

Kinestatik

Logik

Matematik

Naturalis

Visual Ruang

ELEMEN MERENTASI KURIKULUM

(EMK)

Kreativiti &

Inovasi

TMK

Keusahawanan


	
AZREEN NADIHAH BT AZMI (824694)

KEMAHIRAN BERFIKIR

Membanding

beza

Mengkategori

Menjana Idea

Menghubungkait

Menginterpretasi

Mencipta Analogi

Membuat Inferens

Membuat Ramalan

Mentafsir

Membuat

Keputusan

Membuat

Rumusan

Menilai

PENILAIAN PENGAJARAN & PEMBELAJARAN

Lembaran

Kerja

/ Pemerhatian

Kuiz

Projek

/ Hasil

Pembentangan

/ Tugasan individu

/ kumpulan

Ujian

/ Lisan

folio

/ Perbincangan

Senarai semak

Lain – lain :

______________

______

ELEMEN 6K

/ Komunikasi

/ Kolaboratif

/ Karektor

/ Pemikiran Kritikal

/ Kreativiti dan

inovatif

Kebangsaan

REFLEKSI

_____/____ orang murid dapat menguasai objektif pembelajaran dan
diberi latihan

pengayaan / pengukuhan.

____/____ orang murid tidak menguasai objektif pembelajaran dan
diberi latihan

pemulihan

Aktiviti pengajaran & pembelajaran ditangguhkan kerana
….

Mesyuarat /

Kursus

Program Sekolah

Mengiringi Murid

Keluar

Aktiviti Luar

Cuti Rehat / Cuti

Sakit

Cuti Bencana / Cuti

Khas

Cuti Peristiwa / Cuti

Aktiviti PdP dibawa ke :

KERJA SUSULAN UNTUK MURID

PEMULIHAN

PENGAYAAN

3.0 Sebelum Macroteaching

Proses sebelum macroteaching adalah proses yang sangat penting
kerana akan

menentukan keberkesanan pengajaran di dalam kelas. Saya
mengambil masa beberapa minggu

untuk membuat persediaan sebelum macroteaching ini.
Aktiviti-aktiviti yang dirancang juga

diubah beberapa kali untuk menghasilkan macroteaching yang
terbaik dan berkesan untuk para

pelajar.

3.1 Perancangan Pendahuluan

Proses pertama sebelum macroteaching melibatkan proses memilih
tajuk. Saya

memilih tajuk ‘Set’ tingkatan empat. Tajuk Set merupakan tajuk
yang penting bagi para

pelajar. Soalan SPM juga melibatkan tajuk Set bagi kertas 1 dan
kertas 2. Selain itu,

tajuk Set juga amat berkait rapat dengan kehidupan seharian para
pelajar. Melalui tajuk

ini saya dapat mengaitkan kehidupan seharian pelajar agar
pelajar lebih memahami dan

memudahkan mereka. Bagi kelas pertama bagi topik Set, saya hanya
fokuskan kepada

pengenalan bagi Set. Objektif pengajaran hanya melibatkan
subtopik pertama iaitu :

a) Mengisih benda-benda yang diberi kepada kumpulan-kumpulan

tertentu.

b) Mentakrif set dengan : (a) pemerihalan (b) menggunakan
tatatanda set

c) Mengenalpasti sama ada suatu benda yang diberi merupakan
unsur bagi

suatu set dan menggunakan simbol ∈ untuk melambangkan
hubungan

tersebut.

d) Mewakilkan set dengan gambar rajah Venn.

e) Menyenaraikan unsur dan menyatakan bilangan unsur bagi suatu
set.

f) Menentukan sama ada suatu set merupakan set kosong.

Dalam set induksi, guru akan melakukan aktiviti berkaitan Set.
Guru akan meminta

pelajar-pelajar untuk membentuk kumpulan berdasarkan ciri-ciri
yang diberikan seperti

tempat kelahiran dan bulan kelahiran. Kesemua ciri-ciri ini akan
digunakan oleh guru

untuk menyampaikan pengajaran sepanjang kelas. Hal ini bagi
memudahkan para

pelajar membina skema mereka berkaitan tajuk Set ini.

3.2 Perancangan Penyampaian

Penyampaian pengajaran di dalam kelas merupakan aspek paling
penting untuk

menentukan keberkesanan pengajaran dan pembelajaran tersebut.
Oleh itu, guru

seharusnya merancang sebaik mungkin proses penyampaian yang akan
dipilih nanti.

Dalam pemilihan aktiviti penyampaian pengajaran, guru perlu
menitikberatkan tahap

kognitif para pelajar agar penyampaian pengajaran tersebut dapat
diserap oleh pelajar

pada kadar maksimum

Guru akan menyampaikan pengajaran di hadapan kelas. Selain itu,
saya juga

mengambil pendekatan pembelajaran berpusatkan pelajar. Saya
menyarankan para

pelajar untuk meneroka tajuk Set ini dengan bantuan guru.
Sepanjang penyampaian

pengajaran, saya akan bersoal jawab dengan para pelajar agar
pelajar sentiasa berfikir

dan tidak menerima pengajaran keseluruhannya daripada guru
sahaja. Saya juga

merancang untuk membuat aktiviti berkumpulan agar para pelajar
dapat berkongsi

kefahaman sesame mereka.

Aspek lain yang penting dalam penyampaian pengajaran adalah
lantunan suara.

Saya akan sentiasa memastikan lantunan suara saya pada tahap
yang terbaik agar para

pelajar dapat menerima sepenuhnya pengajaran saya. Selain itu,
nada suara itu haruslah

tidak sekata kerana hal ini boleh menyebabkan para pelajar mudah
terlena.

3.3 Perancangan Penilaian

Saya akan menilai kefahaman para pelajar melalui penyoalan
semasa sesi PdP.

Bagi setiap subtopik, selepas saya menyampaikan pengajaran, saya
akan memilih

mana-mana pelajar untuk menjawab soalan. Saya juga akan
menggunakan kuiz untuk

mengenal pasti kefahaman para pelajar. Pelajar-pelajar akan
dibahagikan kepada

beberapa kumpulan untuk menjawab soalan kuiz. Saya juga akan
menggunakan Roda

Debaran untuk menentukan soalan kuiz bagi kumpulan mereka.

4.0 Semasa Macroteaching

Rancangan Pengajaran Harian (RPH) yang telah disediakan akan
digunakan sebaiknya.

Saya akan menjalankan macroteaching berdasarkan perancangan yang
telah dibuat. RPH ini

sangat membantu saya untuk bertenang sepanjang proses
macroteaching di samping membantu

saya merancang masa untuk pengajaran.

4.1 Pelaksanaan Pengajaran

Semasa sesi pelaksanaan pengajaran, terdapat beberapa aspek yang
saya tekankan.

Aspek yang paling utama adalah kefahaman para pelajar. Saya akan
pastikan kefahaman para

pelajar dengan soalan-soalan dari saya. Selain itu, saya cub
menjawab setiap persoalan

daripada pelajar yang kurang faham. Saya juga akan melihat air
muyka setiap pelajar sekiranya

mereka menunujukkan riak kurang faham.

Aspek kedua yang ditekankan adalah pelaksanaan setiap objektif.
Saya akan

memastikan setiap objektif yang dirancang akan dilaksanakan dan
seharusnya setiap pelajar

dapat menguasai setiap objektif tersebut. Bagi memastikan setiap
objektif dicapai, saya

menyiapkan senarai objektif sebelum memulakan pengajaran. Dari
semasa ke semasa, saya

akan melaksanakan setiap objektif tersebut.

Aspek ketiga yang ditekankan adalah pengurusan masa. Saya cuba
melaksanakan setiap

aktiviti yang telah dirancang berdasarkan masa yang telah saya
peruntukkan. Masa

yang diperuntukkan bagi set induksi adalah 5 minit, proses
pengembangan selama 20

minit, sesi penilaian melalui kuiz selama 12 minit dan sesi
penutup selama 3 minit.

Penyusunan masa yang baik akan melancarkan proses pengajaran
saya dan membantu

pelajar untuk lebih memahami setiap penyampaian saya dengan
teratur.

4.2 Set induksi

Saya memulakan kelas dengan meminta para pelajar untuk
membentuk

beberapa kumpulan berdasarkan ciri-ciri yang telah ditetapkan.
Aktiviti ini adalah cara

untuk meningkatkan semangat para pelajar untuk belajar yang
berkemungkinan besar

telah letih selepas beberapa pembelajaran sebelumnya. Objektif
utama set induksi yang

dipilih adalah untuk dijadikan contoh sepanjang pengajaran yang
saya jalankan.

Saya telah meminta para pelajar membentuk kumpulan berdasarkan
bulan

kelahiran mereka. Melalui kumpulan yang dibentuk, saya telah
menulis nama mereka

pada kertas manila yang telah saya sediakan sebelum pengajaran.
Perkara ini telah

menimbulkan inkuiri dalam diri para pelajar tentang pengajaran
yang akan saya

sampaikan.

4.3 Perkembangan

Saya memperkenalkan topik Set dan memberi contoh set-set yang
terdapat

dalam kehidupan seharian mereka. Sebagai contoh, pelajar dalam
kelas mereka sendiri

telah membentuk satu set, keluarga mereka juga adalah satu set
dan sudah pastilah

kumpulan-kumpulan bulan kelahiran dalam aktiviti sebelumnya itu
merupakan set.

Proses permulaan pengajaran, saya menggunakan kaedah terus atau
dikenalai sebagai

‘chalk and talk’. Hal ini bagi memudahkan saya memperkenalkan
setiap konsep yang

ada dalam topik Set. Saya memperkenalkan kepada para pelajar
kaedah untuk menulis

set, kaedah untuk mewakilkan set dalam gambar rajah Venn, cara
untuk menentukan

unsur bagi setiap set dan seterusnya cara mengira bilangan unsur
dalam set. Saya juga

menekankan setiap simbol yang digunakan dalam topik Set. Topik
Set merupakan topik

yang sangat banyak menggunakan simbol yang baru dan belum
dijumpai oleh para

pelajar dalam pembelajaran sebelum ini.

Sepanjang pengajaran, saya sentiasa bersoal jawab dengan para
pelajar. Hal ini

bagi menerapkan pengajaran dan pembelajaran dua hala di dalam
kelas. Selepas

menerangkan konsep bagi setiap subtopik, saya meminta para
pelajar untuk memberi

contoh berdasarkan nama pelajar mengikut bulanan yang terpapar
di papan putih. Para

pelajar dapat memberikan contoh dengan sangat baik sekali.

Seterusnya, saya memberi contoh Set yang terlibat dalam
matematik. Guru

membahagikan pelajar dalam kumpulan untuk menjawab soalan
berkaitan set yang

melibatkan matematik. Saya telah memilih beberapa pelajar untuk
membentangkan

jawapan di hadapan kelas.

4.4 Penilaian

Saya telah memilih kuiz dan sesi soal jawab sebagai cara untuk
menilai para

pelajar. Sesi soal jawab akan berlangsung sepanjang pengajaran.
Setiap persoalan yang

tidak dapat dijawab oleh pelajar secara tidak langsung meberi
gambaran kepada saya

bahawa pelajar masih belum menguasai pengajaran tersebut. Dengan
ini, saya boleh

mengulang semula pengajaran pada masa tersebut. Namun begitu,
setiap pelajar yang

disoal mampu memberi jawapan dengan tepat bagi setiap soalan
yang saya berikan. Hal

ini menunjukkan setiap pelajar saya memahami isi kandungan yang
saya sampaikan.

Saya juga telah membahagikan para pelajar kepada beberapa
kumpulan bagi

sesi kuiz. Setiap kumpulan berpeluang memilih soalan menggunakan
Roda Debaran.

Setiap kumpulan wajib menjawab setiap soalan yang telah dipilih.
2 markah akan

diberikan kepada kumpulan yang memutarkan Roda Debaran dan
menjawab dengan

betul manakala 1 markah diberikan kepada kumpulan lain yang
menjawab dengan

betul. Kuiz ini merupakan aktiviti yang digemari oleh para
pelajar kerana agak santai

dan mempunyai elemen semangat ingin memenangi kuiz tersebut.
Pada masa yang

sama saya sebagai guru dapat menilai kefahaman para pelajar dan
mendapat maklumat

sekiranya terdapat ketidakfahaman pelajar. Berdasarkan penilaian
tersebut, saya dapati

setiap pelajar memahami tajuk Set ini, namun terdapat pelajar
yang kurang mantap dari

sudut pengetahuan sedia ada matematiknya. Contohnya;

Diberi bahawa pasangan set berikut adalah set yang sama,
tentukan unsur 𝑝.

𝑉 = {𝑘𝑢𝑎𝑠𝑎 𝑑𝑢𝑎 𝑠𝑒𝑚𝑝𝑢𝑟𝑛𝑎 𝑎𝑛𝑡𝑎𝑟𝑎 1 ℎ𝑖𝑛𝑔𝑔𝑎 30}

𝑊 = {16, 4, 9, 𝑝, 1}

Terdapat pelajar tidak mengingati pelajaran tentang kuasa dua
sempurna.

Dengan ini, guru perlu memberi latihan berkaitan pelajaran lepas
yang mungkin telah

dilupai oleh para pelajar. Tajuk Set ini merupakan tajuk yang
memerlukan pelajar

menggunakan pelajaran lepas mereka.

4.5 Penggunaan Alat Bantu Mengajar (ABM)

Penggunaan ABM sangat membantu saya sepanjang proses pengajaran
dan

pembelajaran. Dalam set induksi, saya menggunakan kada manila
untuk

menyenaraikan nama para pelajar mengikut bulan kelahiran mereka.
ABM ini bagi

memudahkan saya memberikan contoh bagi setiap konsep yang akan
diperkenalkan di

samping membantu para pelajar melihat secara terus contoh
tersebut.

ABM lain yang saya gunakan adalah Roda Debaran bagi menentukan
nombor

soalan kuiz bagi setiap kumpulan. Roda Debaran boleh digunakan
oleh guru dalam

pengajaran bagi topik lain juga. Ini merupakan satu cara untuk
menarik perhatian

pelajar dalam melakukan aktiviti kuiz.

Seterusnya, saya turut menggunakan elemen teknologi iaitu
penggunaan

PowerPoint untuk memaparkan soalan kuiz. Hal ini memudahkan saya
sebagai guru

untuk menyimpan soalan kuiz bagi kegunaan pada masa hadapan.
Selain itu, soalan

juga mudah untuk dipaparkan di hadapan kelas untuk dijawab oleh
para peserta.

Namun, kaedah ini mungkin sukar dilaksanakan oleh guru sekiranya
menjalankan

pengajaran di dalam kelas. Guru harus memilih kelas yang
mempunyai projektor, bilik

tayang atau makmal komputer.

5.0 Selepas Macroteaching

Proses selepas macroteaching juga amat penting sebagai refleksi
kepada setiap guru.

Saya menerima komen daripada pensyarah dan pelajar lain sebagai
penambahbaikan saya pada

masa hadapan. Pada masa yang sama saya turut menilai diri
sendiri agar saya sentiasa berusaha

memberikan yang terbaik dalam pengajaran saya dari semasa ke
semasa.

5.1 Bagaimanakah alat bantu mengajar membantu kamu mengajar?

Alat bantu mengajar (ABM) ini sangat membantu proses PdPc saya.
Kad

manila yang saya gunakan untuk menulis bulan kelahiran para
pelajar pada awal PdPc

sangat membantu saya dalam memperkenalkan konsep set. Selain
itu, sepanjang saya

mengajar, saya dapat memberikan semua contoh menggunakan ABM
yang sama ini.

Setiap objektif pengajaran dapat saya sampaikan kepada para
pelajar menggunakan

ABM ini. Sebagai contoh berdasarkan set yang telah dibentuk
daripada maklumat

para pelajar, saya dapat menghasilkan set A iaitu set pelajar
yang lahir pada bulan

Januari.

𝐴 = {𝑌𝑎𝑝, 𝐵𝑎𝑧} (menggunakan tatatanda set)

A (menggunakan gambar rajah Venn)

𝑛(𝐴) = 2

Selain itu, saya turut dapat menunjukkan set kosong melalui set
bulan Disember yang

tidak mempunyai pelajar yang lahir pada bulan itu.

Maka, 𝐿 = ∅

Secara keseluruhannya, ABM ini amat membantu saya dalam memberi
kefahaman

kepada para pelajar saya tentang konsep set.

Selain itu, saya turut menggunakan Roda Debaran dan kuiz
menggunakan

Power Point untuk membantu saya dalam menganalisis kefahaman
para pelajar saya.

Roda Debaran ini merupakan alat untuk menentukan soalan kuiz
pelajar saya. Roda

Debaran ini merupakan ABM yang boleh digunakan dalam sesi PdPc
yang lain juga.

Namun begitu, saya mungkin boleh menggunakan teknologi dalam
menentukan

nombor soalan. Roda Debaran ini tetap bagus bagi saya kerana
boleh digunakan di

dalam kelas yang tiada kemudahan elektronik. Selain itu,
soalan-soalan kuiz itu turut

membantu pelajar saya dalam memahami konsep Set ini. Selain
dapat melihat para

Yap

Baz


	
AZREEN NADIHAH BT AZMI (824694)

pelajat berlumba-lumba untuk menjawab soalan, saya turut dapat
mengesan sekiranya

terdapat pelajar yang tidak mengambil bahagian dalam sesi kuiz
ini.

5.2 Huraikan pengalaman mengajar dalam macroteaching

Macroteaching merupakan satu pengalaman yang paling bermakna dan
terindah

sepanjang menyertai kursus PGDE. Saya boleh mempraktikkan semua
pembelajaran

dari subjek-subjek yang lepas. Ilmu yang diperoleh daripada
subjek Pengajaran Mikro

dan Makro serta Kaedah Mengajar Matematik terutamanya dapat saya
aplikasikan

dalam macroteaching ini. Saya dapat menilai sejauh mana saya
dapat menggunakan

ilmu yang telah diperoleh.

Antara komen yang paling berbekas di hati saya adalah daripada
Dr. Farah.

Selaku orang pertama yang menjalankan macroteaching, Dr. Farah
telah menyatakan

bahawa saya dapat menjadi benchmark yang tinggi bagi kawan-kawan
saya. Komen

positif ini bukan sahaja memberi semangat kepada sahabat-sahabat
PGDE yang lain,

namun komen ini turut menyuntik semangat saya untuk terus
berusaha sehabis baik lagi

dalam menyampaikan ilmu buat para pelajar kelak.

Macroteaching turut memberi pengalaman kepada saya dalam cara
untuk

menguruskan para pelajar. Sebagai contoh, cara untuk saya kekal
bersemangat

sepanjang pengajaran di samping memastikan setiap pelajar turut
merasai aura positif

tersebut dan kekal bersemangat bersama-sama saya. Teknik-teknik
penyoalan

digunakan untuk menyedarkan para pelajar yang mungkin telah
hilang fokus.

Di samping itu, macroteaching juga memberi peluang kepada saya
untuk

mempraktikkan sesi penilaian menggunakan kaedah formatif.
Kebiasaanya, guru

memberi latihan sebagai cara untuk menilai tahap pengetahuan
para pelajar. Namun,

melalui macroteaching ini saya dapat belajar untuk menjadi lebih
kreatif dengan

menggunakan kaedah kuiz sebagai kaedah penilaian. Melalui kaedah
ini, saya dapati

para pelajar lebih bersemangat untuk belajar.

Macroteaching juga telah melatih saya untuk menggunakan
pendekatan

teknologi dalam pengajaran. Sejujurnya, saya bukanlah seorang
guru yang mahir dalam

penggunaan teknologi. Macroteaching ini memaksa untuk berusaha
menggunakan

teknologi walaupun hanyalah teknologi yang mudah. Bagi saya ini
adalah satu kejayaan

atau satu permulaan yang baik iaitu penggunaan PowerPoint dalam
melaksanakan kuiz.

Untuk menjalankan kuiz tersebut, saya belajar secara sendiri
untuk memaparkan soalan

kuiz secara hyperlink. Kemungkinan besar ini merupakan
pengetahuan asas

kebanyakan rakan-rakan lain, namun bagi saya ini merupakan satu
kejayaan.

Secara keseluruhannya, saya amat berpuas hati dengan
macroteaching saya.

Kekuatan saya dalam macroteaching ini adalah pengetahuan
Matematik saya yang agak

baik disebabkan pengalaman mengajar saya selama beberapa tahun
di samping

kemahiran pengendalian pelajar di dalam kelas. Namun saya turut
mempunyai

kekurangan dari sudut ABM dan penggunaan teknologi. Oleh itu,
macroteaching ini

telah memberi peluang kepada saya untuk meningkatkan kemahiran
saya.

5.3 Apakah penambahbaikan yang akan kamu lakukan dalam kelas

sebenar?

Dr. Marini telah menekankan kepada saya agar sentiasa memastikan
para

pelajar untuk bekerjasama dalam sesi menjawab soalan kuiz. Hal
ini merupakan antara

bahagian yang saya terlepas pandang disebabkan oleh terlalu
mementingkan masa yang

diperuntukkan. Oleh itu, dalam kelas sebenar nanti, saya akan
sentiasa mengingatkan

para pelajar saya agar bekerjasama dalam menjawab soalan kuiz.
Dalam usaha untuk

memenangi kuiz ini, para pelajar seharusnya membantu pelajar
yang lemah untuk turut

sama menguasai topik ini.

5.4 Apakah cabaran utama kamu semasa mengajar?

Cabaran utama saya adalah penyediakan ABM. Sejujurnya, saya
bukanlah guru

yang kreatif dalam penyediaan ABM. Saya mengambil masa yang lama
dalam proses

pemilihan ABM dan penyediaan ABM. ABM juga telah saya ubah
beberapa kali dalam

usaha memberikan yang terbaik.

Selain itu, peruntukkan masa juga merupakan antara bahagian yang
sangat saya

risaukan sepanjang pengajaran. Saya risau masa 40 minit tidak
mencukupi untuk saya

melaksanakan setiap objektif pembelajaran beserta aktiviti yang
telah disediakan.

Walau bagaimanapun, saya dapat menjalankan sesi pengajaran
dengan sangat baik

berdasarkan masa yang telah diperuntukkan.

6.0 Kesimpulan

Macroteaching merupakan satu inisiatif yang sangat baik sebagai
persediaan para guru

sebelum melangkah ke alam praktikum seterusnya alam pekerjaan
sebenar nanti. Persediaan

dalam microteaching sebelum ini telah memberi panduan yang
terbaik kepada pelajar PGDE

untuk melaksanakan mcaroteaching. Pelaksanaan macroteaching
telah memberi keyakinan

kepada semua pelajar untuk mengajar di sekolah nanti. Setiap
pelajar dapat mengambil idea

daripada macroteaching rakan-rakan lain untuk pengajaran di
sekolah. Selain itu,

macroteaching turut memperlihatkan peningkatan cara mengajar
pelajar PGDE jika

dibandingkan di awal kelas Pengajaran Makro dan Mikro pada awal
semester. Hal ini

membuktikan keberkesanan para pensyarah dalam melatih kami untuk
menjadi guru kelak.

LAMPIRAN 1 : SET INDUKSI

Set nama pelajar berdasarkan bulan kelahiran

LAMPIRAN 2 : PENGEMBANGAN

Senarai Objektif Pembelajaran

Contoh Set berkaitan Matematik

LAMPIRAN 3 : RODA DEBARAN

Roda Debaran

LAMPIRAN 4 : SOALAN KUIZ

Soalan kuiz yang akan dijawab oleh pelajar berdasarkan nombor
daripada Roda

Debaran

SOALAN 1 :

Diberi set M ialah set mamalia. Tentukan sama ada haiwan berikut
ialah unsur bagi set M atau

bukan.

Berikan jawapan menggunakan simbol ∈.

a) Harimau

b) Buaya

c) Monyet

SOALAN 2 :

Diberi set

𝑃 = {𝑥 : 𝑥 𝑖𝑎𝑙𝑎ℎ 𝑛𝑜𝑚𝑏𝑜𝑟 𝑑𝑢𝑎 𝑑𝑖𝑔𝑖𝑡 𝑑𝑒𝑛𝑔𝑎𝑛 ℎ𝑎𝑠𝑖𝑙 𝑡𝑎𝑚𝑏𝑎ℎ 𝑑𝑖𝑔𝑖𝑡𝑛𝑦𝑎
𝑖𝑎𝑙𝑎ℎ 𝑛𝑜𝑚𝑏𝑜𝑟 𝑔𝑒𝑛𝑎𝑝, 1 < 𝑥 < 50

}

Kenal pasti sama ada setiap yang berikut merupakan unsur bagi
set 𝑃 atau bukan.

a) 12

b) 35

c) 57

d) 9

e)

SOALAN 3 :

Senaraikan unsur dan nyatakan bilangan unsur dalam set berikut
:

𝑅 = {𝑥 : 𝑥 𝑖𝑎𝑙𝑎ℎ 𝑛𝑜𝑚𝑏𝑜𝑟 𝑑𝑒𝑛𝑔𝑎𝑛 𝑑𝑢𝑎 𝑑𝑖𝑔𝑖𝑡 𝑦𝑎𝑛𝑔 𝑠𝑎𝑚𝑎, 0 ≤ 𝑥 ≤
50}

SOALAN 4 :

Diberi set 𝑃 ialah set faktor bagi 10, antara berikut yang
manakah benar?

A. 𝑃 = 1,2,5,10

B. {5} ∈ 𝑃

C. 𝑛(𝑃) = 4

D. 3 ∈ 𝑃

SOALAN 5 :

Lukis gambar rajah Venn untuk mewakili set berikut dan tentukan
bilangan unsurnya.

𝐽 = {𝐺𝑎𝑛𝑑𝑎𝑎𝑛 7 𝑘𝑢𝑟𝑎𝑛𝑔 𝑑𝑎𝑟𝑖𝑝𝑎𝑑𝑎 30}

SOALAN 6 :

Diberi bahawa pasangan set berikut adalah set yang sama,
tentukan unsur 𝑝.

𝑉 = {𝑘𝑢𝑎𝑠𝑎 𝑑𝑢𝑎 𝑠𝑒𝑚𝑝𝑢𝑟𝑛𝑎 𝑎𝑛𝑡𝑎𝑟𝑎 1 ℎ𝑖𝑛𝑔𝑔𝑎 30}

𝑊 = {16, 4, 9, 𝑝, 1}

SOALAN 7 :

𝐾

Takrifkan set K dengan menggunakan pemerihalan dan nyatakan
bilangan unsur bagi set K.

SOALAN 8 :

Adakah set yang berikut merupakan set kosong?

𝐴 = {𝑚𝑎𝑚𝑎𝑙𝑖𝑎 𝑦𝑎𝑛𝑔 ℎ𝑖𝑑𝑢𝑝 𝑑𝑖 𝑑𝑎𝑙𝑎𝑚 𝑎𝑖𝑟}

𝐵 = {𝑠𝑒𝑔𝑖𝑡𝑖𝑔𝑎 𝑑𝑒𝑛𝑔𝑎𝑛 𝑑𝑢𝑎 𝑠𝑢𝑑𝑢𝑡 𝑐𝑎𝑘𝑎ℎ}

1

16

9

4

16

